
INSTRUCIÓN DA XERENCIA 8/2021 DO 3 DE 
XUÑO POLA QUE SE ACTUALIZA A 
ORGANIZACIÓN DA CONTRATACIÓN MENOR 
TENDO EN CONTA A CONSIDERACIÓN DOS 
PROXECTOS DE INVESTIGACIÓN, 
DESENVOLVEMENTO E INNOVACIÓN COMO 
UNIDADES FUNCIONAIS  

 
       

I.-Antecedentes 
 
A Lei 9/2017, de 8 de novembro, de Contratos do Sector Público (LCSP), entrou 
en vigor o día 9 de marzo de 2018. Esta lei establece a obrigatoriedade de control 
dos límites na contratación menor de acordo co valor estimado dos contratos por 
exercicio natural, unidade funcional diferenciada e empresa provedora. 
 
O Real Decreto Lei 36/2020, do 30 de decembro, polo que se aproban medidas 
urxentes para a modernización da Administración Pública e para a execución do 
Plan de Recuperación, Transformación e Resiliencia, publicado no BOE de 31 de 
decembro de 2020, engade á Lei 14/2011, de 1 de xuño, da Ciencia, a Tecnoloxía e 
a Innovación unha Disposición adicional vixésimo novena consonte a cal os 
proxectos de investigación, desenvolvemento e innovación que sexan autónomos 
no seu obxecto e teñan sido encomendados aos axentes públicos do Sistema 
Español de Ciencia, Tecnoloxía e Innovación mediante contratos, resolucións de 
concesión de subvencións en concorrencia competitiva ou calquera outro 
instrumento xurídico, terán a consideración de unidades funcionais separadas con 
responsabilidade autónoma, dentro dos axentes públicos do Sistema Español de 
Ciencia, Tecnoloxía e Innovación, aos efectos do cálculo do valor estimado que 
establece o artigo 101.6 da Lei 9/2017, de 8 de novembro. 
 
 
II.-Actualización de límites: 
 
A partir do 01/01/2021 o programa de pedidos e xustificantes (internos e 
estranxeiros) da Universidade de Vigo cambia o control dos límites mantendo os 
controis e informes dos exercicios anteriores. É dicir, o novo control  entrará 
unicamente para gastos do exercicio 2021 e seguintes para non perder os controis e 
informes históricos. 
 
Os novos controis son: 
 

a) Servizos e Subministración: 
  
Con Valor Estimado inferior a 15.000,00€+IVE para aplicacións 
orzamentarias que non deducen o IVE ao 100% 
Con Valor Estimado inferior ou igual a 50.000,00€+IVE para aplicacións 
orzamentarias que deducen o IVE ao 100% e o gasto non vaia destinado a 
servizos xerais e de infraestrutura. 

b) Obras: Valor Estimado inferior a 40.000,00€+IVE para todas as aplicacións 
orzamentarias. 
 

c) Publicacións e bases de datos: con Valor Estimado inferior a 
214.000,00€+IVE para todas as aplicacións orzamentarias. 

 
Estes controis sobre os límites máximos pasan a ser por CLASIFICACIÓN 
ORGÁNICA, EXERCICIO NATURAL E EMPRESA PROVEDORA unicamente para 
os considerados proxectos de investigación, isto é, aquelas orgánicas con funcional 
131H e que estean de alta no módulo de proxectos ou actividades do artigo 83 no 
MUS. 
 
No caso das actividades do artigo 83, que están na clasificación orgánica 00VT, o 
control realizarase polo código da actividade, exercicio natural e empresa 
provedora. 

 
 
 
III.-Funcionamento 
 
 
1.-Control dos límites polo programa informático: 
 
Poderán adquirise subministros, servizos ou obras a unha mesma empresa 
provedora que no exercicio orzamentario en vigor non teñan contratado por 
unidade funcional separada, os límites establecidos na táboa anterior. 
 
Neste senso o programa informático comprobará se se tramitaron con esa empresa 
provedora outros pedidos que, conxuntamente, superen os importes citados, por 
cada unidade funcional separada (clasificación orgánica do proxecto ou actividade 
contratada ao amparo do artigo 83 da LOU).  
 
 
2.-Superación dos límites:  
 
O programa informático controlará os límites máximos do contrato menor de 
acordo co establecido no punto anterior no momento de que o pedido pase a 
estado ENVIADO A U.R.G. Se a empresa provedora supera os límites antes 
indicados por tipo de pedido o programa informático dará as opcións seguintes: 
 
2.1- Cambiar de empresa provedora: permitirá buscar unha nova empresa 
provedora do listado de terceiros activos na Universidade de Vigo. 
 
2.2- Continuar co pedido normal: Haberá que xustificar que non se está alterando 
o obxecto do mesmo para evitar a aplicación das regras de contratación, nos termos 
indicados polo que obrigará a cubrir un campo no que se xustifique que o pedido 
en cuestión non está relacionado cos anteriores pedidos de ese tipo de pedido para 
o mesmo obxecto e a esa empresa provedora, de xeito que quede demostrado que 
non existe fraccionamento de contrato para eludir os límites marcados pola lei. 
Para iso presentará un listado dos pedidos realizados no mesmo tipo de pedido a 

esa empresa provedora nesa unidade funcional separada de contratación no actual 
exercicio orzamentario. 
 
Hai que recordar que a partir de 9.000€+IVE é preciso solicitar e xuntar a cada 
pedido un mínimo de 3 orzamentos (orzamentos equiparables e de diferentes 
empresas). Asemade lémbrase a necesidade de comprobar se o pedido non 
corresponde co obxecto dun expediente de contratación xa licitado (material 
oficina, viaxes, ascensores, …). 
 
IV.-Facturas estranxeiras 
 
No caso das facturas estranxeiras, o procedemento para a súa tramitación non 
muda e será: 
 

1- Crear un pedido con cargo á empresa estranxeira. No caso de superación 
dos límites estarase ao exposto anteriormente. 

 2-Tramitar o pedido. 
3-Rexistrar o xustificante estranxeiro no aplicativo de Xustificantes 
estranxeiros e  tramitalo. É suficiente con que pase por un dos dous 
aplicativos (pedidos e xustificantes estranxeiros) polas fases de autorización 
do R.U.G e o UT; é dicir, que o responsable de asuntos económicos poderá 
realizar todas as fases directamente sempre que a autorización do R.UG. 
estea nalgún dos dous aplicativos. 

 4-Conciliar o pedido co xustificante estranxeiro. 
 5-Facer o ADO. 
 
 
 
VI.-Entrada en vigor: 
 
A presente instrución entrará en vigor o día da súa sinatura e deixará sen efecto a 
instrución anterior do 27 de xullo de 2018. A Xerencia informará o momento no 
que os programas informáticos estarán actualizados. 
 
 
Vigo,  3 de xuño de 2021 
 
A Xerenta 
 
Raquel María Souto García 
 
(documento asinado dixitalmente) 
 

http://www.uvigo.es/

		2021-06-03T15:08:13+0200
	33277946M RAQUEL MARIA SOUTO (R: Q8650002B)




